ԱՄՓՈՓԱԹԵՐԹ
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	ՀՀ ֆինանսների նախարարություն
	14-03-2023թ.

	
	01/34-3/4870-2023

	ՀՀ ֆինանսների նախարարությունը, քննարկելով «Հայաստանի Հանրապետության 2023 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու և գնման գործընթացը կազմակերպելու մասին» ՀՀ կառավարության որոշման նախագիծը (այսուհետ Նախագիծ), հայտնում է հետևյալը.
         Նախագծով առաջարկվում է ՀՀ 2023 թվականի պետական բյուջեով նախատեսված ՀՀ կառավարության պահուստային ֆոնդից «1222. ՀՀ զարգացման գործընթացներում Սփյուռքի ներուժի ներգրավում» ծրագրի «11003. Համահայկական համաժողովների իրականացում» միջոցառման գծով լրացուցիչ հատկացնել 240,830.0 հազ. դրամ, որը նախատեսվում է ուղղել Համահայկական երիտասարդական մասնագիտական համաժողովի իրականացմանը:
 Այդ կապակցությամբ հայտնում ենք, որ վերոնշված միջոցառման գծով ՀՀ 2023թ. պետական բյուջեով նախատեսվել է 53,248.0 հազ. դրամ՝ ամբողջությամբ բավարարելով ՀՀ վարչապետի աշխատակազմի կողմից ներկայացված բյուջետային հայտը: Ներկայացված առաջարկությամբ միջոցառման գումարն ավելանում է շուրջ հինգ անգամ, ընդ որում վերջինիս նպատակահարմարության և նպատակային ու ծախսային արդյունավետության վերաբերյալ բյուջետային քննարկումներ չեն իրականացվել և նախատեսված չեն 2023 թվականի բյուջետային շրջանակներում: Նման մոտեցումը խաթարում է բյուջետային գործընթացի ողջ տրամաբանությունը և արդյունավետությունը:
 Հայտնում ենք նաև, որ ՀՀ 2023թ. պետական բյուջեով նախատեսված ՀՀ կառավարության պահուստային ֆոնդը հանդիսանում է տվյալ տարվա պետական բյուջեում չկանխատեսված, ինչպես նաև բյուջետային երաշխիքների ապահովման ծախսերի ֆինանսավորման աղբյուր, որն արդեն իսկ ծանրաբեռնված է ՀՀ կառավարության կողմից ընդունված որոշումներով և շրջանառության մեջ դրված որոշումների նախագծերով: 
      Նախագծի վերաբերյալ ունենք նաև հետևյալ խմբագրական դիտողությունը՝  Նախագծի հավելված 5-ում նախատեսվում է 79951100-1 ԳՄԱ կոդով տողից նվազեցնել 53,248.0 հազ. դրամ, այնինչ հիշյալ տողում առկա մնացորդը կազմում է 18,248.0 հազ. դրամ:

Չի ընդունվել: 
   Հաշվի առնելով ծառայությունների ձեռքբերման հրատապությունը և խիստ անհրաժեշտությունը, ինչպես նաև տնտեսված միջոցների բացակայությունը, առաջարկում ենք որպես ֆինանսավորման աղբյուր դիտարկել ՀՀ կառավարության պահուստային ֆոնդը:





















Ընդունվել է 
Հավելվածում կատարվել են համապատասխան շտկումներ



